He ngohe aromatawai ā-roto Te Reo Rangatira 3.9A v1 mō te Paerewa Paetae 91817
TĀ TE KAIAKO WHĀRANGI
Ngohe aromatawai: Mohoa ake nei …
Paerewa Paetae Te Reo Rangatira 91817: Te whakarite i te rautaki whakawhanake reo 
Aronga: Te Reo Rangatira 3.9A v1
Whiwhinga: 4

Te Horopaki
Ko te aronga o tēnei ngohe he āta whakaaro i ngā huarahi hei whakapakari i ngā pūkenga reo Māori. He aha ngā rautaki me ngā mahi i pakari ai rānei, i takarepa ai rānei te reo?
Ka āta whakaaro, ka āta wānanga, ka āta whakariterite i ngā take o aua rautaki, o aua mahi rā. Hei muri i te āta tautuhituhi me te āta wānanga i ngā hanga, mohoa ake nei, me mārohirohi i ngā tikanga hei whakapakari i tō reo, me ō ngā tāngata kē atu. Ka whakaputaina ngā kitenga hei pūrongo.
Ka aromatawaihia tōu kaha ki te whakariterite i ngā wāhanga, ki te hōhonu me te whānui o te tirohanga atu, ki te tautuhituhi i ngā take, ki te mārohirohi i ngā tikanga e pakari ake ai te reo.

Hei Mahi
1. Ka whiriwhirihia kia tokorua ngā tāngata kē atu, he hoa rānei, he whanaunga rānei, engari ehara i te hoa ranga.
2. Ka wānangahia e koutou ngā ritenga me ngā rerenga kētanga o ngā rautaki me ngā mahi i mau ai i a koutou te reo Māori.
3. Ka tautuhituhi i ngā hanga whakapakari rānei, whakatakarepa rānei o aua rautaki me aua mahi. 
4. Ka mārohirohi i ngā rautaki me ngā mahi e pakari atu ai te reo o tētahi, e ai ki ō koutou ake wheako. 
5. Ka māherehere i ngā wāhanga me te whakatakotoranga o tō pūrongo. Ka kōrerohia e koutou ko te ranga, ko te kaiako.
6. Ka whakaputa i te pūrongo e taki ana i ō koutou ara reo Māori, hei whakamōhio atu, hei ārahi atu i ngā tāngata kē atu.
Kei wareware, me whakariterite e koutou ko te ranga te roanga o te wā e tutuki ai ngā mahi katoa!



He ngohe aromatawai ā-roto Te Reo Rangatira 3.9A v1 mō te Paerewa Paetae 91817
TĀ TE ĀKONGA WHĀRANGI

Taunakitanga: Te Reo Rangatira 91817 Mohoa ake nei …
	
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Te tautuhi rautaki
	Kua whakaahua i ngā rautaki me ngā mahi e pakari ana, e ngoikore ana te reo.
	Kua āta whakaahua i ngā rautaki me ngā mahi e pakari ana, e ngoikore ana te reo.
	Kua hōhonu, kua whānui te whakaahua i ngā rautaki me ngā mahi e pakari ana, e ngoikore ana te reo.

	Te mārohirohi

	Kua marohi i ngā mahi me ngā rauemi e piki ai te reo.
	Kua whakamārama i ngā mahi me ngā rauemi e piki ai te reo.
	Kua nanakia te whakamārama i ngā mahi me ngā rauemi e piki ai te reo.

	Te kounga o te reo
	Kua whakamahi te ākonga i ngā nuka reo hei whakaara i te pūrongo.
	Kua āta whakamahi te ākonga i te reo peha me ngā nuka reo hei whakaara i te pūrongo e rata ai te hunga pānui.
	Kua nanakia te ākonga ki te whakamahi i te reo peha me ngā nuka reo hei whakaaraara i te pūrongo e oho ai te hunga pānui. 






